
9. Geografi og tiltakslyst:
tvilsame mytar eller snev av
sanning?

Georg Arnestad, Torbjgrn Arethun og Jon Gunnar Nesse

Samandrag Med data fra ein studie av entreprengrlyst og proaktiv personlegdom
(eldsjelfaktor) blant ungdom i Sogn og Fjordane, leiter vi etter samanhengar mellom
geografisk opphav og tiltakslyst. Vert mytane om slike skilnader stadfesta? Vi finn
ingen skilnader i entreprengrlyst. Men kystgutar har hggare og sognejenter lsegre
eldsjelfaktor enn andre ungdomar i fylket. Mytane stemmer altsd delvis, men berre
nar vi tek med kjgnn som analysefaktor.

Abstract With data from a study covering entrepreneurial intensions and proactive
personality among young people in Sogn og Fjordane, we look for correlations be-
tween geographical origin and entrepreneurial skills. Will myths about such differen-
ces be confirmed? We found no differences in entrepreneurial intensions. But
coastal boys had a higher and girls from Sogn had a lower proactive personality than
other youths. Therefore, myths partly prove to be true, but only when gender is inclu-
ded in the analysis.

Ngkkelord eldsjeler | entreprengrlyst | futedgme | indre strgk | kystkommunar |
mytar

BAKGRUNN

Innleiingsvis vil vi presentere mytane om folk som bur i dei tre futedema i Sogn og
Fjordane, og kva mytane eventuelt seier om skilnadene i tiltakslyst, arbeidsvilje og
arbeidsevne. Deretter presenterer vi statistikk som syner om det er eventuelle skil-
nader mellom futedema nar det gjeld sysselsetjingsgrad og talet pd nyetablerte
bedrifter. Dette er variablar som kan seie noko om skilnader i tiltakslyst mellom
futedema.

Mytane om futedgma

Ein myte var opphavleg ei forteljing om gudar og andre overnaturlege vesen, over-
levert i munnleg form fra ein generasjon til ein annan. Ordet myte vert i dag nytta
i ei vidare tolking, som ei forteljing om korleis verda er, korleis ho har vorte slik,
og korleis ting heng saman pa mange omrade. Mytar skil seg fra soger, fablar og
epos ved at mange meiner mytar inneheld ein kjerne av sanning. Andre ser pé ein
myte som ei sjolvinnlysande sanning, men uansett kan mytar vere eit godt
utgangspunkt for ei vitskapleg gransking.

Historisk sett har ein i Sogn og Fjordane lenge vore opptekne av kva for trekk
som karakteriserer sogningar, sunnfjordingar og nordfjordingar, og kva som skil
dei fra kvarandre. Tradisjonslitteratur har sidan midten av 1800-talet stort sett for-
midla dei same oppfatningane om folket i dei tre gamle futedema.

«Storste skilnaden pé folk i Sogn og Fjordane fylke finn me mellom indresog-
ningar og sunnfjordingar. Nordfjordingane kjem pa ein mate midt mellom, ikkje
geografisk, men andeleg.» Slik innleier sogningen Jens Brekke (2010) boka si Dei
seie so ... om sogningen, sunnfjordingen og nordfjordingen. P& baksida av boka si
summerer han opp: «Er sogningane hakkande galne, sunnfjordingane tilsvarande
trege og nordfjordingane midt imellom?» Ja, seier Brekke (2010), og viser med
fynd til bade Eilert Sundt og Amund Helland. Sistnemnde karakteriserte i sitt verk
om Nordre Bergenhus amt folk i dei tre futedema pa matar som nok appellerer til
ein humorist som Brekke:

o Sogn: «Befolkningen er ikke serdeles hai, mest af middelhgide, men velvoksen,
muskules, kraftig og rask. ... Sogningens sind er lyst og let som hans tale og hans
bevegelser, og noget ustadigt er der over ham» (Helland, 1901, s. 580).

 Sunnfjord: «Medens sogningen er sprak og letvindt, raptunget, livlig og ilter og
tildels noget uvorren, er sendfjordingen mere tung og traeg og af en stilfeerdig og
sendreegtig karakter» (Helland, 1901, s. 582).

o Nordfjord: «Den indre fjord- og dalbefolkning er en vakker, slankbygget, mus-
kules og kraftig race, seig og udholdende, og den giver endel af vort lands bedste
soldateremner med en hei dygtighedsprocent ... » (Helland 1901, s. 583).

Men det er ikkje berre humoristen Jens Brekke og ironikaren Einar Forde (Forde,
2002a; 2002b) som har drege fram desse markerte skiljelinjene mellom folk i dei tre
futedema i fylket vart. Fram til ganske nyleg har ogsa faghistorikarar brukt 4 skildre
slike (historiske) saertrekk ved folket i dei ulike futedema. Dei gar stort sett etter
same lesten: Sunnfjordingen er treig, tung til sinns og tiltakslaus, (indre)sogningen
er livleg og sutalaus, medan nordfjordingen er péliteleg, grannsam og uthaldande.

Fleire forskarar har framheva identitet som ein sentral ressurs i stadutvikling
(Haukeland & Brandtzaeg, 2019; Krane, 2020; Nygaard et al., 2009; Storvoll, 2020;
Vestby, 2009; Vestby & Ree, 2004). Dette har absolutt mykje fore seg, men det er
ogsa fallgruver i tiltak basert pa lokal identitet, som til demes fare for stiavheng-
nad, altsa det & bli last fast i fortida (Jakobsen et al., 2001).

I takt med veksten i omfanget av litteratur kring region- og landsdelshistorie
dei siste tiara utvikla det seg ein fagleg diskusjon om og i kva grad det finst eit
sett med ekte, stabile og autentiske fellestrekk ved innbyggjarane i landsdelar og
regionar i Noreg. Dette gav rom for det ein kallar «essensialiseringar», det vil seie
at «bestemte trekk ved regionen og dens innbyggere fremheves som ‘typiske’
eller ‘naturlige’» (Hundstad, 2012, s. 43). Men det er all grunn til & stille spersmal
ved dette. Og det er nettopp dét den framveksande «sosialkonstruktivismen»
gjer. Den hevdar at «den sosiale virkeligheten er konstruert» og stiller sporsmal
ved forhold i samfunnet som vert framstilte som «selvfolgelige». Det er derfor
problematisk & hevde at «regionen eller dens innbyggere har et sett ‘ekte’ eller sta-
bile og autentiske karakteristika». Og typiske trekk ved ein region kan forandre
seg over «en relativt kort tidsperiode» (Hundstad, 2012, s. 43). Serlandet vert her
trekt fram.

Georg Arnestad (2016) har i sin artikkel om nordfjordidentiteten i Nordfjord-
boka lagt ei slik forstaing til grunn. Han avskriv nordfjordingen som idealtype.
Men likevel, skriv Arnestad, «er vi alle i éin forstand ‘nordfjordingar’ Fjorden og
landskapet pregar oss framleis, men gjer oss ikkje like. Identiteten vér ‘som uttrykk
for opplevd og erfart fellesskap over tid er knytt til bygda og lokalsamfunnet’»
(Arnestad, 2016, s. 27).

Han hevdar ogsa at nar vi ser pa identitet som identifikasjon, er nordfjordiden-
titeten framleis levande og sterk. Kontrasteringa lever framleis i beste velgaande.
Vi er ikkje, og vil ikkje vere, sunnfjordingar. Og slett ikkje sogningar. Arnestad
(2016) trekkjer i staden fram eit skilje i lynne og mentalitet mellom bygdene i Indre
og Ytre Nordfjord. Folk ute ved kysten er opne, kjappe, risikovillige, gamblar, tek
sjansar, litt overflatiske, snakkar i store «bukstavar». Dei har vore pa havet og tent
gode pengar. Inne i fjorden er folket traustare, meir foreseielege, rolegare, bundne
tiljorda. Men stryningane er prega av sunnmersk griinderand og «tiltaksaktivitet».
I Gloppen er det meir «vedtaksaktivitet» (Arnestad, 2016, s. 26).

Historikaren Narve Bjorgo (2008) skil i ein artikkel om regional identitet mel-
lom identitetens utside og innside. Det kan ikkje, skriv han «vere rimeleg tvil om
at det eg har kalla identitetens utside — den ytre livsstilen - er blitt globalisert og
dermed uniformert» (Bjorgo, 2008, s. 7). Ytre kulturforskjellar har vorte «hevla
ned».

Men vi mé ogsa sperje oss: gjeld denne uniformeringa ogsé identitetens inn-
side, altsa vart indre erfaringsperspektiv? Kan det tenkast at det her er bevart
kjernar av identitetens historiske og geografiske dimensjon? Om dette star det
strid i forskinga (Bjergo, 2008, s. 7).

Oppsummert vil vi hevde at det framleis finst bade nordfjordingar, sunnfjordingar
og sogningar. Men vi stiller oss skeptiske til oppfatninga om at det finst visse his-
torisk gjevne og autentiske karaktertrekk som kan knytast til innbyggjarane i dei
tre futedema. Derimot identifiserer innbyggjarane seg gjerne med dei enkelte fute-
dema nar det gjeld kontrastering overfor og samanlikning med (kvar)andre. Iden-
titet fungerer altsa godt som identifikasjon.

Fakta om Sogn og Fjordane

Finst det nokon registerbasert statistikk som kan gje ein peikepinn pa om det er
skilnader mellom futedema nar det gjeld tiltakslyst, slik mytane kan tyde pa? I
denne artikkelen er folketalsutviklinga, sysselsetjingsgraden og talet pa nyetablerte
bedrifter nytta som indikatorar pa tiltakslyst. I perioden 1965-2019 vaks folketalet
i Sogn og Fjordane fra 100 800 til 109 800, tilsvarande ein vekst pa 8,9 %. Veksten
er klart mindre enn landsgjennomsnittet, og berre Nordland og Finnmark har hatt
leegre folketalsvekst i denne perioden. Om vi ser pa futedema, har Sogn hatt den
svakaste folketalsutviklinga, med ein tilbakegang pa 3400 personar i perioden (fra
40 800 til 37 400), deretter folgjer Nordfjord med ein nedgang pa 700 (fra 33 400
til 32 700). Heile veksten i fylket, og litt til, kan altsa tilskrivast Sunnfjord. Futede-
met har fatt 13 000 fleire innbyggjarar (fra 26 600 til 39 600) i perioden fra 1965 til
2019.

Det var ogsa store skilnader i folketalsutviklinga mellom kommunar i same fute-
demet. Sogn og Sunnfjord har hatt kvar sin sterke motor, hevesvis Sogndal med
ein folketalsvekst pd 22,9 % i perioden 2000-2019 og Forde med ein vekst pa 25,0
% 1 den same perioden. I tillegg har ein kommune som stéar pa eigne bein i kvart
av desse futedema hatt ein viss vekst; Leikanger og Flore. Dei andre kommunane
har anten hatt nedgang i folketalet eller ein sveert moderat folketalsvekst.

Fram til tidleg pa 1970-talet hadde ogsa Ardal ein sterk folketalsvekst knytt til
etableringa og utviklinga av aluminiumsverket i 1950- og 60-ara (Askheim &
Thorsnaes, 2020), men dei siste 50 ara har kommunen hatt ein jamn tilbakegang i
folketalet. Folketalsveksten i Flore har 0g vorte mindre dei siste par tidra.

I Nordfjord har det vore to motorar for vekst, Stryn og Eid, med ein folke-
talsvekst pa hevesvis 7,5 % og 6,4 % i perioden 2000-2019. Desse motorane har

likevel hatt noko mindre trekkraft for eige futedeme enn det Forde og Sogndal har
hatt. Dei andre kommunane i Nordfjord har hatt negativ eller sveert lag, positiv fol-
ketalsvekst.

Er det skilnader i tilknytinga til arbeidsmarknaden mellom dei tre futedoma?
Blant personar i alderen 40-54 éar var 88,0 % av sunnfjordingar sysselsette ved
utgangen av 2019, medan dette var tilfellet for 87,6 % av sogningane og for 87,3 %
for nordfjordingar. Dette er havesvis sma skilnader som kan skuldast at jordbruket
har noko sterre omfang i Nordfjord, medan innslaget av offentlege arbeidsplassar
er noko mindre enn i Sogn og i Sunnfjord. Den hege sysselsetjingsprosenten i
Sunnfjord heng og saman med ein ung arbeidsstyrke og at det er stor etterspurnad
etter yngre arbeidskraft i helsevesenet og i varehandelen, som begge er dei domi-
nerande nzeringane i Forde.

Er det nokre skilnader i talet pa nyetablerte verksemder mellom futedema, noko
som kan peika mot skilnader i tiltakslyst? I perioden 2009-2019 utgjorde talet pa
nye foretak i privat sektor, utanom primearnaeringane, om lag 7-8 prosent av eksis-
terande foretak i alle dei tre futedema og i tre av vekstkommunane Stryn og Eid i
Nordfjord og Ferde i Sunnfjord. Sogndal i Sogn hadde ei etableringsrate pa 10 %.

Den registerbaserte statistikken stottar dermed i liten grad opp om mytane nar
det gjeld skilnader mellom futedema. Da vil vii det felgjande sja pa to andre, mog-
lege forklaringar til mytane, ved a nytte to andre mal pa tiltakslyst: entreprenerlyst,
som er gnske om a starte eiga bedrift, og proaktiv personlegdom (eldsjelfaktor),
som er ein type person som er initiativrik, som brenn for & setje i gang noko, og
som ikkje bayer seg for motstand. I metodekapittelet forklarar vi neerare korleis
desse variablane blir operasjonaliserte.

Kyst kontra innland: Er det skilnader?

Kolle og Haaland (2006) skildrar Vestlandet som «den sjovende landsdelen».
Landskapet vender seg mot fjordane og mot havet, og sjeen har vore viktig bade
som ferdselsare, matfat og inntektskjelde (sjobruk). Tradisjonelt har sjobruk
omfatta fiske og fangst, men ogsa sanking av dun, egg, tang, tare og rekved. Ring-
verknader av sjobruket har vist seg i batbygging og mykje anna (Kolle & Haaland,
2006). I nyare tid har sjolvsagt havbruk og petroleumsverksemd kome til. Kolle og
Haaland (2006) nemner, utan a vise til kjelder, at «det har vorte hevda» at sjebruket
hadde storst skonomisk betydning pa kysten, og at betydninga vart mindre di len-
ger inn i fjordane ein kom. Dette skiljet mellom ytre og indre strok pa Vestlandet
er noko vi finn att i tradisjonslitteraturen. Kristian Elster d.e. (1872) skreiv om det
vestlandske lynnet som skifta langs ein geografisk akse fra havet og ytre strok til

fjordbotnen og dei indre stroka. Mennesketypen vart seigare, tregare, mindre reli-
giost grublande og meir stabil i livsstilen etter kvart som ein kom innover i landet.
Han forklarte dette reint «naturdeterministisk», det vil seie at bade dei ytre kjenne-
teikna ved eit individ, som kroppsform og ganglag, og eigenskapane til personen,
som atferd og haldningar, i stor grad er prega av den fysiske naturen, som til demes
topologi og klimatiske tilhgve som menneska lever i (Hansen, 2020).

I perioden 1965-2019 gjekk folketalet i kystkommunane i Sogn og Fjordane ned
med 8,3 %, medan det var ein auke p& 19,1 % i dei resterande kommunane. Kyst-
kommunane hadde ein nedgang pa mellom 14,0 % og 48,1 % med unnatak for
Florg, der folketalet auka med 53,8 %. Noko av skilnaden mellom kystkommunane
pé den eine sida og kommunar i midtre og indre delar av fylket pa den andre sida
skuldast at dei to store vekstsentera, Forde og Sogndal, ligg i midtre del. Men sjolv
om ein tek vekk desse to kommunane, har likevel folketalsveksten vore monaleg
laegre i kystkommunane (-8,3 %) enn i dei andre delane av fylket (-2,1 %).

Bukve et al. (2006, s. 302) summerer det kort og godt opp slik: «Det er tale om
at sar, kyst og by vinn, medan nord, fjord og bygd stagnerer.» Forklaringa er ifolgje
Bukve et al. (2006) at Rogaland og Hordaland var komne lenger i moderniseringa
enn Sogn og Fjordane og More og Romsdal. Dei var dermed betre rusta for vekst
innan viktige neeringar som industri og tenesteyting.

Ulik utvikling mellom kyst og innland kan altsa dokumenterast sor pa Vestlan-
det, men i mindre grad i Sogn og Fjordane. Likevel lever det ei forestilling i Sogn
og Fjordane om at folk utmed kysten er annleis enn dei lenger inne. I sitt arbeid
med ein artikkel om nordfjordingen (Arnestad, 2016) intervjua Georg Arnestad
fleire nordfjordingar, mellom anna dei fire lokalavisredakterane. Informantane
hevda med styrke at det var store skilnader i mentalitet og lynne mellom dei ulike
delane av Nordfjord. Serleg framheva dei vesentlege skilnader mellom Ytre og
Indre Nordfjord.

Arnestads informantar hevda, med stor overtyding, at folk ute ved kysten, saer-
leg i Vagsay, var opne, kjappe, risikovillige, litt overflatiske og snakka i store bok-
stavar. Dei hadde vore pa havet og tent gode pengar. Inne i fjorden var folket ifolgje
informantane traustare, meir foreseielege, rolegare og bundne til jorda (Arnestad,
2016).

Nar det gjeld lokal identitet forstatt som mentalitet og lynne, vil vi hevde at det
framleis finst eit skilje mellom indre og ytre strek, i trdd med Arnestad (2016). Kor
sterk denne identiteten framleis er, og korleis den gir seg utslag, er likevel vanske-
leg & seie. Vi vil i utgangspunktet tru at vi kan fi fram nokre ulikskapar mellom
indre og ytre strek nér det gjeld entreprenerlyst og eldsjelsfaktor. Det er rimeleg a
tru at begge desse eigenskapane er mest til stades hos kystbefolkninga.

LITTERATURGJENNOMGANG
Entreprengrlyst

Det er eit aukande omfang av internasjonal litteratur kring regionale skilnader i
entreprengrskapslyst. Beugelsdijk og Noorderhaven (2004) utvikla ein indeks for
a kunne mala den entreprenerielle kulturen i ulike omrade av Nederland, medan
Tamasy (2006) fann signifikante regionale skilnader i Tyskland nar det gjaldt hald-
ningar til det & starta eiga bedrift og kva ein sag som viktige faktorar for a kunne
lukkast som entreprengr.

I tillegg til & finna store variasjonar i entreprenerielle haldningar mellom for-
skjellige regionar i ulike EU-land, fann Bosma & Schutjens (2007) og at det var
store skilnader i kva faktorar som betyr mest for dei regionale variasjonane. Dei
fann at der var forskjellar i trua pa eigne kunnskapar og evner nér det gjaldt & skipa
ei bedrift som varierte mest mellom regionar.

Det er ein samanheng mellom entreprenorielle haldningar og entreprenerielle
handlingar. Ajzen, Czasch og Flood (2009) fann at samvariasjonen mellom hald-
ningar og handlingar svara til ein korrelasjonskoeffisient pa mellom 0,90 og 0,96.
Tilsvarande tal fra ein norsk studie (Kolvereid & Isaksen, 2006) var 0,63 - ein indi-
kasjon pa at intensjonar forklarte cirka 40 % av variasjonen i atferd. Ein metastudie
fra USA viser derimot at entreprenerielle haldningar berre kan forklare om lag 27
prosent av variasjonen i entreprenerielle handlingar (Armitage & Conner, 2001).

For Noreg viser resultat fra GEM-studiar (Global Entrepreneurship Monitor) at
menn har monaleg storre entreprenerlyst enn kvinner. I perioden 2000-2012 stod
kvinner for mellom 25 % og 30 % av den samla entreprengrielle aktiviteten i landet
(Alsos etal., 2013, s. 18-19). I ei undersoking blant ungdom i Sogn og Fjordane og
More og Romsdal fann Nesse (2010) at jenter uttrykte mindre entreprenerlyst enn
gutar. Ogsa studiar fra andre land (Camelo-Ordaz et al., 2016; Espiritu-Olmos &
Sastre-Castillo, 2015; Maes, Leroy & Sels, 2014; Minnitti et al., 2005) viser at entre-
prengrielle intensjonar blant kvinner er laegre enn blant menn. Det er altsa ein
rimeleg grunn til 4 ta med kjonn som analysefaktor.

Regionale skilnader i lysta og evna til 4 etablera verksemder kan skuldast anten
individuelle kjenneteikn ved innbyggjarane eller ved utforminga av den lokale og
regionale samfunns- og neringsstrukturen. Omrade med ei hogt utdanna befolk-
ning og ein arbeidsstyrke med variert yrkesbakgrunn har gode foresetnader for
entreprengrskap (Becker, 1964). Personar med heg, yrkesspesifikk utdanning og
erfaring frd ein bestemt bransje har gode foresetnader for a kunne starte eiga verk-
semd innan denne bransjen. Sambandet mellom humankapital og entreprener-
skap er likevel ikkje eintydig positivt i litteraturen, der det og vert peikt pa at per-
sonar med lag utdanning og lite arbeidserfaring, gjerne arbeidslause, har ferre

alternativ pd arbeidsmarknaden og derfor i sterre grad har driv til 4 starta eiga
bedrift (Gimeno et al., 1997).

I omréde med stort innslag av personar med heg inntekt og stor formue, eller
der mange finansinstitusjonar er nerverande, vil den samla tilgangen pa risikovil-
lig kapital vera stor. Slike regionar vil tendera til 4 ha fleire nyetablerarar enn andre
(Blanchflower & Oswald, 1998; Kan & Tsai, 2006).

Neeringsstrukturen i ein region har stor innverknad pé entreprengrskapen.
Omrade med stort innslag av offentlege arbeidsplassar og store, til dels domine-
rande private bedrifter verkar negativt pa entreprenerlysta. Nar ein ser vekk ifra
samanhengen mellom naringsstruktur og entreprenerskap, peikar lokal tilhgyrsle
seg ut som den dominerande lokaliseringsfaktoren for nye bedrifter. Dette er mel-
lom anna tilfellet for entreprenerar som startar bedrifter innan nye bransjar, som
til demes IT-bedrifter (Illeris & Jakobsen, 1991; Stam, 2007; Arethun et al., 2020).
Lokale entreprengrar har i stor grad anten vakse opp pé staden eller var tilflyttarar
med lang arbeidserfaring fra nettopp denne staden (Lenz & Kulinat, 1997; Zander,
2004). I litteraturen vert det peika pa to viktige grunnar til at lokalt entreprener-
skap er den dominerande kjelda til regionale skilnader i etableringsratar. For det
fyrste kan familien og dei sosiale omgjevnadene elles gje personen idear, kveik og
hjelp til a starta eiga bedrift eller dei kan, gjennom sin eigen entreprenerielle akti-
vitet, visa aktgren at dette kan realiserast ogsa pa heimebane. Personen vil og sjelv
kjenna godt til kundebehov og tilgjengelege ressursar i eigen region (Shane & Ven-
kataraman, 2000; Zander, 2004). For det andre er tilgangen til kapital storre i eige
naromrade, der ein har betre kjennskap til lokale finansinstitusjonar og, ikkje
minst, ofte kjenner tilsette i desse institusjonane eller andre i regionen som difor
lettare stiller kapital til radvelde (Stam, 2007). Entrepreneren kan og vente at lokale
finansinstitusjonar har sterre tolsemd med eventuelle periodevise betalings-
vanskar, samstundes som det sosiale nettverket i lokalmiljeet i storre grad enn
andre stader vil stotte ein lokal entreprener i vanskar. Dette gjer ogsa at risikoen
ved & etablera eiga verksemd i neeromradet er mindre enn & ga utanfor eigen
region.

Proaktiv personlegdom (eldsjelfaktoren)

Personar med ein proaktiv personlegdom, eller eldsjeler, er framoverlente individ
som leitar etter moglegheiter, tek initiativ og er trottige i arbeidet med & skapa liv
og endringar i omgjevnaden (Bateman & Crant, 1993; Covey, 2004). Det er etter
kvart ein omfattande litteratur som viser at personar med heg eldsjelfaktor i storre
grad enn andre béde planlegg og etablerer eiga verksemd (Becherer & Maurer,

1999; Crant, 1996; Frank, Lueger & Korunka, 2007; Kickul & Gundry, 2002; Luthje
& Franke, 2003; Prabhu et al., 2012). Dette heng saman med at nokre eigenskapar
ved ein proaktiv personlegdom som det & vera framp4, sja kva som er mogleg og
vere meir risikovillig ogsa kjenneteiknar fleirtalet av entreprenerane.

Det er ogsa gjort undersegkingar som knyter proaktiv personlegdom til innova-
sjonsprosessar (Kickul & Gundry, 2002) og til ulike former for suksess i arbeidsli-
vet (Fuller & Marler, 2009; Kim et al., 2009; Seibert et al., 1999; Thompson, 2005).
Eldsjelfaktoren viser ogsa samanheng med eigenskapar som laringsevne, malori-
entering og meistringstru (Fuller & Marler, 2009). Nar det gjeld samanhengen
mellom kjenn og proaktiv personlegdom, er resultata sprikande. Seibert et al.,
(1999) og Arethun et al. (2017) fann at menn var meir proaktive enn kvinner.
Crant (1996) og Li et al. (2010) fann derimot ingen skilnader mellom kjonna med
omsyn til proaktiv personlegdom.

Merk at hog eldsjelfaktor ikkje er det same som hog entreprenorlyst. Ei eldsjel er
ofte ein person som (ogsa) etablerer og driv ideelle lag og foreiningar, samt ulike
festivalar og ikkje-kommersielle opplevingstilbod. Desse personane vert ofte kalla
lokalsamfunnsentreprengrar eller sosiale entreprenerar (Arbo & Bukve, 1990).
Eldsjelene er ressursrike og aktive personar som greier & skape aktivitet og dermed
mobilisere ressursar, bade lokalt og utanfra, noko som kan gje grunnlag for bade
auka tilflytting og auka kommersiell aktivitet i lokalomradet (Arethun et al., 2017).

Tiltakslyst og stadutvikling

«Stedsutvikling», eller pé ikkje heilt godt nynorsk, «stadutvikling», er eit uttrykk
som fangar opp i seg prosessar og tiltak som vert planlagde og sette i verk av bade
private og offentlege aktorar for & utvikle mest mogleg trivelege og attraktive stader
for alle brukar- og interessegrupper (jf. definisjon av Lenning & Teigen, 2009, s. 2).
Omgrepet rommar ei lang rekkje tema som er avgjerande for a skape livskraftige
lokalsamfunn (jf. Vestby 2018, s. 2). Kobro (2011) lanserer omgrepet «stedsinno-
vasjon» for a karakterisere stadutviklingstiltak med positiv folketalsutvikling som
mal.

«Staden» har vore eit lite lokalsamfunn, ein tettstad, ein (mindre) by, iblant ogsa
ein heil (by)region, byen og omlandet. Men etter kvart har stadutvikling kome til
a handle meir om sentrumsutvikling i byar og tettstader. Opp gjennom ara har det
vore store statlege satsingar pd omradet, det har vorte utarbeidd ei rekkje stortings-
meldingar, statlege utviklingsprogram og ulike prisar for god (by- og) stadutvik-
ling. Eit statleg senter, Distriktssenteret, med kontor i Sogndal, Steinkjer og Alsta-
haug, vart oppretta i 2008 for a arbeide med og systematisere erfaringar og

kunnskap om lokale utviklingstiltak. I dag arbeider senteret mest med & styrkje
attraktiviteten til kommunar og regionar. Seinast i oktober 2020 inviterte senteret
saman med to andre akterar kommunar til & delta i eit nytt innovasjonsprogram
for & styrkje distriktskommunars arbeid med smart og berekraftig stad- og
neeringsutvikling.

Ulike trendar og tankegods har sjolvsagt prega arbeidet med stadutvikling dei
siste 30 dra. Vestby (2018, s. 17-26) peikar i sitt oppsummeringsnotat pa fleire slike
trendar. Fré «innflytterplage til tilflytterjakt» er éin slik trend, fra «ratter og lokal-
patriotisme til stedstilherighet og stolthet over stedet» er ein annan. Ein tredje er
fra «jakten pa den kreative klassen til mer hjemlige trakter», og ein fjerde er fra
«romjulstreft til stedsprofilering og markedsfering». Tendensen er at ein stolar
meir pa eigne krefter, stadens verdiar og lokal mentalitet. Vestby (2018, s. 26) stre-
kar vidare under at ho har observert ein positiv tendens til at profileringskampan-
jane no rommar «hele den funksjonelle regionen», at jobbmoglegheiter og griin-
derverksemd vert kopla til «det gode liv»-kvalitetar i regionen og at det er eit
tydelegare samarbeid mellom lokale/regionale offentlege myndigheiter og
naeringslivet. Dette meiner ho er i trdd med at desse akterane samarbeider meir
om lokalsamfunnsutvikling enn tidlegare.

I dette siste perspektivet vil ei auka innsikt i moglege samanhengar mellom ver-
diar, haldningar og identitet lokalt/regionalt og ulike former for tiltakslyst og
entreprengrskap kunne vere eit bidrag i arbeidet med positiv stadutvikling bade pa
eit regionalt og eit lokalt niva.

MyKkje av litteraturen om stadutvikling handlar om sjelvoppofrande entusiastar
som star pa for a fa til noko, som festivalar, opplevingstilbod, idrettstilbod, frivillig
arbeid eller a starte og drive bedrifter. Tiltakslystne personar, ofte kalla eldsjeler
eller entreprenerar, er ein viktig feresetnad for stadutvikling. Arbo & Bukve (1990)
forklarar til demes gode resultat i to stadutviklingsprosjekt (Melbu og Jostedalen)
med eldsjeler som fungerte som lokalsamfunnsentreprengrar. Andre som har
skrive om kva betydning slike eldsjeler eller samfunnsentreprenerar har for stad-
utvikling, er Alsos (2010), Breirem (2016), Haraldseid (2019), Renning (2010) og
Renning et al. (2010). Dette blir ogsa understreka av Vestby et al. (2014, s. 10), som
skriv at «ildsjeler kan og ber defineres og verdsettes som utviklingsakterer i langt
sterkere grad enn hva som er tilfellet mange steder». Ein hovudkonklusjon i Vestby
et al. (2014) si underseking av norske eldsjeler i frivillig arbeid og stadutvikling, er
at eldsjelene ma trekkjast med fordi dei brenn for den aktuelle saka og for lokal-
samfunnet. Dessutan kjenner dei gjerne lokalsamfunnet godt, med den lokale kul-
turen og historia, og har eit godt nettverk. Vidare motiverer dei med gled og entu-
siasme andre til innsats.

I ei underseking i Hoylandet kommune fann Skarholt (2014) at eldsjeler bidrog
positivt i utviklinga av lokalsamfunnet gjennom & skape felles identitet, byggje eit
godt omdeme og skape nye neringar og nye bedrifter. Dei var dessutan flinke til &
mobilisere andre til innsats. Onsager et al. (2011) studerte Sandey kommune si
gode utvikling med vekst i arbeidsplassar og folketal. Dei identifiserte fire suksess-
faktorar, der den eine var ein kultur for entreprenerskap og innovasjon, med ivrige
foregangspersonar og eldsjeler. I ein studie av 15 suksessrike distriktskommunar
fann Kobro et al. (2012) ein del interessante fellestrekk:

En rekke funn fra studien peker mot egenskaper ved stedets utviklingskultur,
sentrale aktorers evner til 4 ta vare pa de anledningene som byr seg, og det
handlingsrommet som gis til ildsjeler og innovaterer, bade i offentlig sektor,
privat neeringsliv og i sivilsamfunnet (Kobro et al., 2012, s. 2).

Desse utdraga fra litteraturen viser at det bdde er interessant og relevant a studere
entreprengrar og eldsjeler i samband med stadutvikling. Her ser vi spesielt pa geo-
grafiske variasjonar i tiltakslyst. Gjennom meir kunnskap om eldsjelene hapar vi
at det blir lettare a betre utnytte den ressursen eldsjelene stér for, bdde nér det gjeld
arbeidsplassutvikling og plassattraktivitet, noko som er etterlyst av Kobro et al.
(2012), jf. ogsa Arethun et al. (2017). Sidan grad av entreprenerlyst og eldsjelfaktor
kan variere mellom kjonna, har vi valt & skilje mellom gutar og jenter i hypotesane
nedanfor.
Hypotesar om skilnader mellom futedema:

H1: Gutar frd Nordfjord har hegare entreprenerlyst enn gutar fra Sunnfjord og
Sogn.

H2: Jenter frd Nordfjord har hegare entreprenerlyst enn jenter fra Sunnfjord og
Sogn.

H3: Gutar fra Nordfjord har sterre grad av proaktiv personlegdom enn gutar fra
Sunnfjord og Sogn.

H4: Jenter fra Nordfjord har sterre grad av proaktiv personlegdom enn jenter fra
Sunnfjord og Sogn.

Hypotesar om skilnadene mellom vekstkommunar og andre delar av Sogn og
Fjordane:

H5: Gutar fra vekstkommunane Eid, Ferde, Sogndal og Stryn har hegare entre-
prenerlyst enn gutar fra andre delar av Sogn og Fjordane.

Hé: Jenter frd vekstkommunane Eid, Ferde, Sogndal og Stryn har hegare entre-
prenorlyst enn jenter frd andre delar av Sogn og Fjordane.

H7: Gutar fra vekstkommunane Eid, Forde, Sogndal og Stryn har hegare eldsjel-
faktor enn gutar frd andre delar av Sogn og Fjordane.

HB8: Jenter fra vekstkommunane Eid, Forde, Sogndal og Stryn har hegare eldsjel-
faktor enn jenter fra andre delar av Sogn og Fjordane.

Hypotesar om skilnader mellom kystfolk og personar busette lenger inne i fyl-
ket.

H9: Gutar frd kystkommunar har hegare entreprenerlyst enn gutar frd midtre
og indre strok.

H10: Jenter fra kystkommunar har hegare entreprenerlyst enn jenter fra midtre
og indre strok.

H11: Gutar fra kystkommunar har i sterre grad proaktiv personlegdom enn
gutar frd midtre og indre strok.

H12: Jenter fra kystkommunar har i storre grad proaktiv personlegdom enn jen-
ter fra midtre og indre strok.

DATA OG METODE

Vi vil i dette kapittelet gjera greie for datainnsamlingsmetode og korleis vi opera-
sjonaliserte variablane i modellen var. Vi har nytta t-testar for  testa hypotesar om
samanhengen mellom entreprengrskapslyst og sentrale forklaringsvariablar vi
finn i litteraturen. Svarkategorien «veit ikkje» var inkludert i nokre av spersmala.
I vare analysar er denne variabelverdien fjerna, slik at respondentar med dette
svaralternativet ikkje er med i grunnlagsmaterialet nar dei aktuelle sparsmala blir
analyserte.

Datamaterialet i denne undersegkinga er samla inn ved ti vidaregaande skular i
tidlegare Sogn og Fjordane fylke véren 2011. Elevane vart mellom anna spurde om
kjonn, foreldres bakgrunn, heimstadkommune, karriereanker (Schein, 1975), hald-
ningar til 4 starta eiga bedrift og ein del andre haldningsspersmal (mellom anna
om proaktiv personlegdom, som er forklart nedanfor). Ingen av spegrsmala var
sensitive, og undersegkinga var anonym.

Forskarane hadde eit tett samarbeid med leiing og leerarstab ved dei vidarega-
ande skulane, slik at alle avgangselevane som var til stades den aktuelle dagen,
svarte pa eit sporjeskjema, i alt 1124 elevar med bustadadresse i Sogn og Fjordane.

Léag intern svarprosent pa nokre av dimensjonane som utgjer omgrepa eldsjel-
faktor og entreprenerlyst, gjer at det er monaleg feerre respondentar i somme
tabellar.

I denne artikkelen vert resultata presentert som krysstabellar, sjolv om skilnader
mellom grupper, som til demes skilnader mellom kyst og innland og mellom ulike
futedeme, er analysert ved bruk av t-testen for to, uavhengige utval. Skilnader
kommentert i tabellane, er difor grunna i resultat fra t-testane.

I vare analysar nyttar vi to avhengige variablar; entreprenerskapslyst og proaktiv
personlegdom. Begge desse variablane er sett saman av fem undervariablar, ope-
rasjonalisert som pastandar i sperjeskjemaet, der kvar av pastandane er malt med
ein 4-/5-punkts Likert-skala fra 1 («heilt einig») til 4 eller 5 («heilt ueinig»). Skaren
pé dei fem relevante pastandane er summert slik at den samansette variabelen,
entreprengrskapslyst, fekk verdiar fra 5 til 24. Det same vart gjort for variabelen
proaktiv personlegdom. Dette inneber at lage verdiar pd den samansette variabe-
len indikerer hovesvis stor entreprenorskapslyst eller stor grad av proaktiv person-
legdom, og vice versa.

Tabell 9:1. Undervariablane til entreprengrlyst

Pastandar (undervariablar) Maleskala Variabelverdiar

Pastand 1: Det er betre & ha si eiga 5-punkts ordinal skala 1 = heilt einig
bedrift enn 4 jobba for andre 5 = heilt uenig
Pastand 2: Eg ville starte mi eiga bedrift | 5-punkts ordinal skala 1 = heilt einig
sjolv om faren for gkonomisk tap er 5 = heilt uenig
stor
Pastand 3: Eg kunne ikkje tenkje mega | 5-punkts ordinal skala Motsett koda:
etablere eiga bedrift 1 = heilt ueinig

5 = heilt einig
Pastand 4: Det 4 ha si eiga bedrift inne- | 5-punkts ordinal skala 1 = heilt einig
ber ein livsstil som passar meg bra 5 = heilt ueinig
Pastand 5: Kor aktuelt er yrket: drift av | 4-punkts ordinal skala 1 = sveert aktuelt
eiga bedrift? 4 = sveert lite aktuelt
Entreprenerlyst Summen av verdien pa kvar

av dei fem undervariablane.
Verdi fra og med 5 til og med
24

Tabell 9.2. Undervariablane til proaktiv personlegdom

Pastandar (undervariablar) Maleskala Variabelverdiar

Eg likar 4 mete og overvinne hind- 5-punkts ordinal skala 1 = heilt einig
ringar for ideane mine 5 = heilt uenig
Ingenting er meir spennande enn d sja | 5-punkts ordinal skala 1 = heilt einig
idear bli verkelege 5 = heilt uenig
Eg har eit spesielt talent nar det gjeld & | 5-punkts ordinal skala 1 = heilt einig
finne moglegheiter 5 = heilt uenig
Eg elskar a utfordre etablerte loysingar | 5-punkts ordinal skala 1 = heilt einig

5 = heilt ueinig
Eg kan sja gode moglegheiter lenge for | 5-punkts ordinal skala 1 = sveert aktuelt
andre 5 = sveert lite aktuelt
Proaktiv personlegdom Summen av verdien péa kvar

av dei fem undervariablane.
Verdi frd og med 5 til og med
25

Vi gjennomforte ein reliabilitetstest, Cronbachs alfa, for begge dei samansette vari-
ablane for 4 testa om det var heg nok korrelasjon mellom undervariablane i kvart
av dei fem setta til at det var metodisk forsvarleg & aggregere dei.

For variabelen entreprenerlyst fann vi at Cronbachs alfa for dei fem undervari-
ablane var 0,835, medan han for variabelen proaktiv personlegdom var 0,818. For
begge dei samansette variablane ligg verdien pa Cronbachs alfa over den nedre
grensa for intern konsistens (0,75) som vart tilradd av Crano og Brewer (2002).
Testen indikerer dermed at det er forsvarleg a aggregere dei to setta av undervari-
ablar.

I analysane véare er kommunane i tidlegare Sogn og Fjordane fylke delt langs tre
dimensjonar (merk at gamal kommuneinndeling er nytta, altsd kommuneinnde-
linga slik ho var i 2011):

o Vekstkommunar (Eid, Ferde, Sogndal og Stryn) versus andre kommunar

« Kommunar i dei tre historiske futedema Nordfjord, Sunnfjord og Sogn

 Kystkommunar versus andre kommunar (kommunar i midtre og indre delar av
Sogn og Fjordane)

Kommuneinndelingane ligg i vedlegg 1 og felgjer respondentane sin heimstad-

kommune. For & skilja entreprenerlyst og proaktiv personlegdom mellom ulike

futedeme og mellom kyst- og innlandskommunar har vi nytta t-testen for uavhen-

gige utval.



9. Geografi og tiltakslyst: tvilsame mytar eller snev av sanning?

RESULTAT OG DROFTING

Analysane viser at ca. 14 % av respondentane har heg entreprenerlyst, ca. 65 % har
middels entreprenerlyst, og ca. 21 % har lag entreprenerlyst. Tilsvarande tal for
eldsjelfaktoren er 15 % (heg), 67 % (middels) og 21 % (lag).

Totalmaterialet gir ingen skilnader i tiltakslyst mellom vekstkommunar og
andre, mellom futedeme eller mellom kyst og innland. Derfor skilde vi mellom
jenter og gutar i vire hypotesar, og la oss no sja pa resultata av hypotesetestinga.

Vi finn inga stette for hypotesane om at jenter og gutar fré dei fire vekstkommu-
nane i Sogn og Fjordane (Eid, Forde, Sogndal eller Stryn) har sterre entreprener-
lyst eller hogare eldsjelfaktor enn jenter og gutar fré andre delar av fylket. Hypote-
sane H5, H6, H7 og H8 blir derfor forkasta.

Nar det gjeld futedomedimensjonen, var det ingen signifikante skilnader a finne
nar det gjeld entreprenerlyst. Entreprenorlysta var altsa ganske lik mellom jenter
og gutar i alle tre futedema. Hypotesane H5 og H6 vart folgjeleg forkasta. Men nar
vi sdg pa eldsjelfaktoren, var det signifikante skilnader nar det gjeld jenter, men
ikkje blant gutar. Det viste seg at jenter frd Nordfjord og Sunnfjord hadde signifi-
kant hegare eldsjelfaktor enn jenter fra Sogn. Dette er vist i tabell 9.3, som viser at
ca. 13 % av fjordajentene, mot 5 % av sognejentene, har hog eldsjelfaktor. H4 blir
derfor styrkt, medan H3 blir forkasta.

Tabell 9.3a. Prosentdel med ulik styrke pd eldsjelfaktoren blant jenter i ulike futedgme i
Sogn og Fjordane

Hog eldsjelfaktor 53 % 13,9 % 12,6 % 11,3%
Middels eldsjelfaktor 60,5 % 65,8 % 65,1 % 64,4 %
Lag eldsjelfaktor 34,2 % 20,3 % 22,3 % 24,4 %
Totalt 100,0 % (N=114) 100,0 % (N=187) 100,0 % (N=175) | 100,1 % (N=476)

*Gjennomsnitt Sogn < Gjennomsnitt Sunnfjord med sign.sannsyn = 0,0 %
*Gjennomsnitt Sogn < Gjennomsnitt Nordfjord med sign.sannsyn = 0,2 %

Tabell 9.3b. Resultat frd t-testen av skilnader i eldsjelfaktor blant jenter i dei tre futedgma

Sogn 1,502 (<0,1 %) 1,283 (0,2 %)
Sunnfjord -1,502 (<0,1%) -0,218 (53,3 %)
Nordfjord ~1,283 (0,2 %) 0,218 (53,3 %)

Tal utanfor parentes: Skilnad i indikatorverdi mellom futedgme i kolonne og i rad.
Tal i parentes: Signifikanssannsyn

Det er heller ingen signifikante skilnader i entreprenerlyst mellom kystkommu-
nane og midtre/indre delar av Sogn og Fjordane. Vi fann altsa ingen skilnader i
entreprengrlyst mellom jenter og gutar i kystkommunar samanlikna med dei len-
ger inne i landet. Det betyr at hypotesane H9 og H10 ma forkastast. Men interes-
sant nok viser det seg at eldsjelfaktoren slar positivt ut for kystgutane, som altsé har
hogare eldsjelfaktor enn gutane i midtre og indre strok. Tabell 9.4 viser til demes
at nesten % av kystgutane har heg eldsjelfaktor, samanlikna med 1/6 av gutane i
innlandet. Blant jentene var det ingen slike skilnader. Hypotesen H11 blir derfor
styrkt, medan H12 ma forkastast.

Tabell 9.4. Prosentdel med ulik styrke pa eldsjelfaktoren blant gutar. Fordelt pd kyst-
kommunar og midtre og indre kommunar i Sogn og Fjordane

Hog eldsjelfaktor 23,7 % 16,8 % 19,0 %
Middels eldsjelfaktor 63,3 % 70,7 % 68,3 %

Lag eldsjelfaktor 13,0 % 12,5% 12,7%
Totalt 100,0 % (N = 169) 100,0 % (N = 352) 100,0 % (N = 521)
Skilnad i indeks * 0,767

Skilnad Signifikanssannsyn 1,7 %

*Gjennomsnitt kystkommunar — Gjennomsnitt midtre/indre kommunar.

Dei smé skilnadene i enske om & skipa eiga bedrift mellom ungdom fré ulike delar
av Sogn og Fjordane, vert spegla i tilsvarande sma, regionale skilnader i etable-
ringsratane. Om vi definerer etableringsratar som talet p& nyetablerte bedrifter i
privat sektor (med unnatak av primerneringane) i hove til folketalet i alders-
gruppa 20-64 é&r i dra 2008-2013, sé ligg denne mellom 7 % og 8 %, anten vi ser pa
futedeme, kyst/innland eller 3 av dei 4 vekstkommunane. Berre Sogndal skil seg
litt ut, med om lag 10 %.

Litteratur om haldningar til entreprenerskap og kven som startar eiga bedrift,
viser at sannsynet for 4 planleggja og starta eiga bedrift aukar dersom ein av, eller
begge, foreldra ogsé er sjolvstendig neeringsdrivande (Nesse, 2010). I den under-
sokinga var det ingen skilnader mellom kystgutar og gutar fra andre delar av fylket
nar det gjeld prosentdelen med foreldre som er sjolvstendig naeringsdrivande. Om
lag 41-42 prosent av begge gruppene hadde minst ein forelder som dreiv eiga
bedrift.

Det er heller ingen skilnader i graden av forventa stette fra familie og vener om
ein enskjer & starta eige bedrift. Om lag 25 % av respondentane béde fré kystkom-
munane og kommunane i andre delar av Sogn og Fjordane har sers hoge forvent-

ningar til den stotta dei kan fa. Ogsa nar det gjeld tilgangen pa denne typen av
sosial kapital, stiller altsd gutar fra kystkommunar og dei andre kommunane likt.

Dette inneber at korkje data om entreprenerskapslyst, nyetableringar eller om
variablar som ein ventar paverkar entreprenerlyst og nyetableringar, tilseier at det
er nokre skilnader i viljen og evna til & starta eige verksemder mellom ulike fute-
dome eller mellom kyst og innland i Sogn og Fjordane.

Nar det gjeld eldsjefaktoren, kan ulik skar pa denne dels bli reflektert i skilnader i
personlege eigenskapar eller haldningar som blir danna tidleg og som er styrande for
karriereval seinare i livet. Desse vert kalla karriereanker (Schein, 1975; 1978; 1990), og
vi har i denne artikkelen mélt karriereanker ved spersmél om a gradere kor viktige fem
ulike faktorar er nar ungdommen skal gjera sitt karriereval. Desse er: enske om auto-
nomi, sikker framtid, & skape noko nytt, & bli leiar eller & dyrke faglege interesser.

I analysane fann vi at gutar i kystkommunane i storre grad enn gutar fra indre
delar av fylket var samde i at det a bli leiar og det a skape noko nytt er viktige kar-
riereanker. Trass i skilnader i eldsjelfaktor mellom fjordajenter og sognejenter fann
vi ikkje signifikante skilnader i karriereanker pa 5 %-nivdet. Skilnaden nar det
gjaldt karriereankeret & dyrka faglege interesser, er likevel signifikant pa 10 %-
nivéet, med eit signifikanssannsyn pé 6,8 %, i faver av fjordajenter. Den moderate
samanhengen kan tyde pa at fjordajenter i storre grad har bestemt seg for framtidig
karriereveg enn sognejentene.

I litteraturgjennomgangen sag vi at personar med tiltakslyst er ein viktig foreset-
nad for vellukka stadutvikling (t.d. Kobro et al., 2012; Skarholt, 2014; Vestby et al.,
2014). Kunnskapar om personar med tiltakslyst er derfor viktig & fa pa bordet. Vi
har her funne tydelege geografiske skilje i eldsjelfaktoren, ved at kystgutar og fjor-
dajenter utmerkjer seg i positiv lei. For geografiske omrade med mange eldsjeler
gir dette eit potensial for utvikling. Bateman og Crant (1993) og Covey (2004) viser
at eldsjeler er framoverlente og initiativrike personar som skapar og bidreg til auka
aktivitet. Undersekinga vér tyder pé at geografiske skilnader i tiltakslyst mellom
ulike delar av Sogn og Fjordane ikkje gjev seg utslag i form av forskjellar i lysta til
a etablere eiga bedrift, men derimot i skilnader i lysta til & skape lokale, ikkje-kom-
mersielle aktivitetar. Desse skilnadene i sosialt entreprenorskap (Arbo & Bukve,
1990) kan over tid gjera det meir attraktivt & flytta til kyststroka og til Sunnfjord/
Nordfjord (Arethun et al., 2017).

Resultata er ein tankekross for dei omrada som kjem svakare ut, som Indre
Sogn. For a finne meir ut av kva som kan gjerast, trengst det meir forsking, kanskje
med andre metodar enn sperjeskjema. Sporjeskjema har den fordelen at ein nér ut
til mange, men ved & bruke intervju eller fokusgrupper kan ein kome meir i djupna
pé utfordringane.

KONKLUSJON

Mytane om den driftige nordfjordingen, den gjerandslause sunnfjordingen og den
korttenkte og impulsive sogningen finn vi fa spor av i denne analysen. Det er ikkje
skilnader korkje i lysta eller evna til & etablera eiga bedrift mellom ungdom fréa
ulike delar av Sogn og Fjordane, og statistikken syner at det heller ikkje er skilna-
der i kor mange bedrifter som faktisk vert etablert. Dette er i trdd med Ajzen et al.
(2009), Armitage og Conner (2001) og Kolvereid og Isaksen (2006), som ogsa fann
ein samvariasjonen mellom entreprenerielle haldningar og handlingar.

Derimot er det nokre skilnader i graden av proaktiv personlegdom, der gutar pa
kysten og jenter i Fjordane har hegare eldsjelfaktor enn hegvesvis gutar i indre delar
av fylket og jenter i Sogn. Dette inneber at hypotese H8 (jenter fra Nordfjord har
storre grad av proaktiv personlegdom enn jenter fra Sunnfjord og Sogn) og hypo-
tese H11 (gutar fra kystkommunar har i sterre grad proaktiv personlegdom enn
gutar frd midtre og indre strek) vert styrkt, dei 10 andre hypotesane vert svekte.

Vi har ikkje funne nokre andre relevante skilnader mellom fjordajenter og sog-
nejenter som kan forklare noko av skilnadene i deira proaktive personlegdom.
Konklusjonane inneber at kysten har gutar med heg eldsjelfaktor, medan Fjordane
har dei same eigenskapane blant jentene. Dette inneber at det her ligg eit potensial
for sosialt entreprenerskap med utvikling av lokale kulturtilbod og aktivitetar som
kan skapa storre bulyst og tiltrekkje seg fleire innflyttarar. Utfordringa vert a fa jen-
ter langs kysten og fjordagutar til i storre grad a engasjera seg i lag, organisasjonar
og anna frivillig arbeid. Medan kystkommunane har sine framoverlente gutar og
fjordane har sine proaktive jenter, men kva har Indre Sogn?

Neeringsstrukturen i Indre Sogn har eit stort innslag av offentleg forvaltning og
tenesteyting, og store, private bedrifter. Sjolv om denne bransjesamansetjinga isolert
sett skulle tilseie lag entreprenerlyst og lage etableringsratar samanlikna med andre
delar av Sogn og Fjordane, s viser analysane at dette ikkje er tilfellet. Mange av arbeids-
plassane i Indre Sogn krev hegare utdanning, noko som truleg gjer at tilflyttinga i stor
grad er driven av etterspurnaden etter arbeidskraft med heg utdanning. Da far andre
attraksjonsfaktorar mindre betydning, og omradet vil difor vera sarbart om aktiviteten
i offentleg forvaltning vert redusert og ein samstundes har ldg eldsjelfaktor blant ung-
dom. I ein slik omstillingsperiode vil det vere behov for at sosialt entreprenerskap
aukar og bidreg béde til 4 oppretthalde tilflyttinga og, ikkje minst, reduserer utflyttinga.

Analysen vér peikar i seerleg grad pa eitt verkemiddel som kan auka tiltakslysta
blant ungdom. Dette dreier seg om & stimulere lysta til 4 bli leiarar og a skapa noko
nytt, mellom anna ved & sette eit storre fokus pa entreprenegrskapsoppleering og &
leggja til rette for skiping av lag og organisasjonar, slik at personar i lokalmiljeet far
betre tilgang til aktivitetar a engasjera seg i.

VEDLEGG 1: ULIKE GEOGRAFISKE GRUPPERINGAR AV
KOMMUNAR | SOGN OG FJORDANE
(KOMMUNEINNDELING PER 2011)

Vekstkommunedimensjonen
Vekstkommunar: Eid, Ferde, Sogndal, Stryn
Kommunar med lite vekst/tilbakegang: Alle andre kommunar i Sogn og Fjordane

Futedomedimensjonen

Kommunar i Sunnfjord: Askvoll, Fjaler, Flora, Ferde, Gaular, Jolster, Naustdal
Kommunar i Nordfjord: Bremanger, Eid, Gloppen, Hornindal, Selje, Stryn, Vagsoy
Kommunar i Sogn: Aurland, Balestrand, Gulen, Hyllestad, Hoyanger, Leikanger,
Luster, Lerdal, Sogndal, Solund, Vik, Ardal

Kystkommunedimensjonen

Kystkommunar: Gulen, Solund, Hyllestad, Fjaler, Askvoll, Flora, Bremanger,
Végsoy, Selje.

Midtre og indre kommunar: Ardal, Aurland Leerdal, Luster, Sogndal, Gaular, Jels-
ter, Stryn, Hornindal, Vik, Leikanger, Balestrand, Hoyanger, Gloppen, Eid, Forde,
Naustdal

